
YB. Tuan Ahmad Marzuk bin Shaary [ Bachok ] minta MENTERI 

PELANCONGAN DAN KEBUDAYAAN menyatakan adakah Kementerian 

bercadang membina sebuah Muzium Musibah Banjir di Kelantan 

sebagaimana didirikan Muzium Tsunami di Acheh bagi menarik pelancong 

ke Kelantan dan mendidik para pelancong akan hikmah kejadian banjir. 



JAWAPAN: VB. DATO' SERI MOHAMED NAZRI ABDUL AZIZ 

MENTERI PELANCONGAN DAN KEBUDAYAAN 

Tuan Yang di-Pertua, 

Kementerian Pelancongan dan Kebudayaan tidak bercadang untuk 

menubuhkan Muzium Musibah Banjir di Kelantan. Walau bagaimanapun, 

Kerajaan Negeri Kelantan boleh melaksanakannya jika berhasrat berbuat 

demikian. Kementerian ini melalui Jabatan Muzium Malaysia bersedia 

memberikan khidmat nasihat bagi penubuhan muzium tersebut sekiranya 

diperlukan. 

Bagi tujuan mendidik masyarakat tentang kesan akibat banjir, pihak 

Lembaga Muzium Negeri Kelantan telah mengadakan pameran khas 

bertajuk Pameran Bah Air Kuning dan Monsoon Art bermula pada 16 

Februari hingga 16 Mac 2015 dengan menghimpunkan foto-foto yang 

memaparkan peristiwa suka duka dan kemusnahan akibat banjir yang 

melanda negeri Kelantan. 

Sekian, terima kasih. 


